
 
 

ᐱᒐᕐᓂᖅᑐᑎᒍᑦ ᓇᓗᓇᐃᔭᕐᓯᒪᔪᖅ 

Greyhound ᕿᓂᖅᓴᐃᓂᕐᒧᑦ ᐱᓕᕆᐊᖅ 

ᑐᒃᓯᕋᐅᑎ ᓄᑖᙳᖅᑕᐅᖁᑉᓗᒍ ᐃᒪᕐᒧᑦ ᓚᐃᓴᓐᓯ 2BE-GRE1621 

 

ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᐊᒻᒪᓗ Gold79 ᐅᔭᕋᒃᑕᕆᐊᓕᕆᔨᒃᑯᑦ ᐱᓯᒪᔪᖅ 

ᐅᔭᖅᑲᑦᑎᐊᕙᖕᓂᒃ ᕿᓂᖅᓴᐃᓂᕐᒧᑦ ᐊᑎᖃᖅᖢᓂ Greyhound ᕿᓂᖅᓴᐃᓂᕐᒧᑦ ᐱᓕᕆᐊᖅ ᑖᑉᑯᓄᙵ 

ᕿᓂᖅᓴᐃᓃᑦ ᐱᔪᖕᓇᖅᑎᑕᐅᑉᓗᑎᒃ ᐊᔾᔨᒌᙱᑦᑐᓄᑦ ᐱᔪᖕᓇᖅᑎᑦᑎᔨᓄᑦ. ᐃᒪᕐᒧᑦ ᓚᐃᓴᓐᓯ 2BE-GRE1621 

ᐱᔪᖕᓇᖅᑎᑦᑎᔪᖅ ᐅᔭᖅᑲᑦᑎᐊᕙᖕᓂᒃ ᕿᓂᖅᓴᐃᓂᕐᓂᒃ ᓲᕐᓗ ᓯᑎᔪᓂᒃ ᐅᔭᖅᑲᓂᒃ ᐃᑰᑕᐃᓂᕐᒥᒃ ᐱᒋᔭᐅᔪᖅ 

ᐃᓂᐅᔪᒥᑦ.  Greyhound ᐅᔭᖅᑲᑦᑎᐊᕙᖕᓂᑦ ᐱᒋᔭᐅᔪᖅ ᐊᑯᓐᓂᖓᓃᑦᑐᖅ 40 ᑭᓛᒥᑕᐃᑦ ᐊᒻᒪᓗ 50 

ᑭᓛᒥᑕᐃᑦ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᖃᒪᓂᑦᑐᐊᑉ ᐊᒻᒪᓗ ᑲᑎᓐᓂᖃᖅᖢᓂ ᐊᐳᖅᑎᓐᓈᖅᑐᒥᑦ 

ᐅᔭᕋᒃᑕᕆᐊᑉ ᐊᑉᖁᑎᖓᓄᑦ. 

 

ᐱᔾᔪᑎᒋᑉᓗᒍ ᕿᓂᖅᓴᐃᓂᕐᒧᑦ ᐊᖏᖃᑎᒌᒍᑎ Gold79 ᐅᔭᕋᒃᑕᕆᐊᓕᕆᔨᒃᑯᓐᓄᑦ, ᐊᒡᓃᑯᒃᑯᑦ ᐱᖃᖅᑐᑦ 

ᐊᖏᓂᖅᓴᒥᒃ ᐱᓕᕆᐊᕐᒥᑦ, ᐱᓕᕆᐊᕐᒧᑦ ᐊᐅᓛᖅᑎᑦᑎᔨ ᐊᒻᒪᓗ ᐱᔭᒃᓴᐅᑎᖃᖅᑐᖅ ᑲᒪᒋᓗᒋᑦ ᐱᔪᖕᓇᖅᑎᑦᑎᓃᑦ 

ᐱᔭᕆᐊᖃᖅᑐᓂᒃ ᕿᓂᖅᓴᐃᓂᐊᕐᓗᑎᒃ ᐱᒋᔭᐅᔪᒥᑦ. 

 

ᑐᒃᓯᕋᐅᑕᐅᔪᖅ ᓄᑖᙳᖅᑎᓐᓂᐊᕐᓗᒍ ᐃᒪᕐᒧᑦ ᓚᐃᓴᓐᓯ 2BE-GRE1621. ᐋᖅᑭᒋᐊᖅᓯᓂᕐᒥᒃ 

ᑐᒃᓯᕋᐅᑎᖃᙱᑦᑐᑦ ᐃᒪᕐᒧᑦ ᓚᐃᓴᓐᓯᒧᑦ, ᑕᐃᒪᐅᔪᓗᒃᑖᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ 

ᐊᑐᖅᑕᐅᖏᓐᓇᕐᓂᐊᖅᑐᑦ. 

 

 

 

 


